
Welatê min

Li erd û li esman

Bi hev ra ne, yek can

Helbet bigihên armanca xwe

Ku dest bidin hev, bê guman

Jiyan xweş e

Xweş e jiyin

Evin di hembêza te da

Welatê min.

1990



Xeyal

Evin

Aşiti

Birati

Û roja ku hêvi diçirise

Nizam ez din bûme, çi ye?

Yan jl li welatê

Li ser ewrên Saint Morusê me

Vana

Tev xeyal in

Xeyal.

1990



Gulek im ez

Di guliyê xwe da

gulek im ez

Dişele ji pelên min

Di hênikahiya şevê da

barana payizê

Bi helhatma rojê ra

vedibe dilê min

Guliyên min bi diri ne

Evin bar dikim li dilê evindaran

Ji çavên şil ra hêvi.

1991



Yarek mm hezkir li esman

Esman dûr, esman roni

Tenê te dibinim li wan dera

Rûyê te yê bedew, porên te yên zêr dibinim

Evîndar im ez, li vi esmani

Esman bêdeng, esman xemgin

Dilopek hêsir dibinim li çavên te

Rûyê te yê çilmisi, lêvên te yên ti dibinim

Lanetê tinim li vi esmani

Esman bi şin, esman tari

Roniyek dibinim, dûr dibe hêdi hêdi

Bi ewr ra lefandi canek dibinim

Eşq û nefretê bir dikim li esmanê

Esman dûr, esman roni

Esman bêdeng, esman xemgin

Esman bi şin, esman tari

Li asmên, esmanê dibinim ez

1991

-8-



Hesret mam

Hasret mam li stêran

Li roj û li hiv

Qibe qiba kewan, herikandina robaran

Ji evin ra hesret mam

Bi dirêjahiya rojan

Digerim qimek roni

Dibe ku hêvi bide, jiyan bide

Ji ber vê lê digerim

Ji çavek ra,ji dengek ra

Wek loqmek nan

Hesret mam

Hesret mam ji azadi ra .

1991



Darek im di nava çolê da

Darek im di nava çolê da

Hişk nabm guliyên min

Her tim bi hêvi ye ditê min

Carcaran digirim

Bi hêsrên min xwedi dibin

Dibişkivin guliyên min

Û bahozeki dijwar tê

Diweşin pelên min, bê zeman

Nû kirin wext dixwaze

Lê ez dareki rikdar im

Li çolê dijim

Û ziwati nas nakim ez.

1991

Çavên min birçl

Çavên min birçi

Rijiya hêsirek

Mina peleke payizê

Nisili ji aleka mm

Di tariya şevê da

Temirand agirê min

hêviya min

Li ber serê min

Gurek birçi ye dizûre

Di nav şeva tîêdeng ra

Çemek westiyayi ye dikişe

Bi bihna berbangê ra

Gulek e, pelên xwe vedike

Û rojek e heltê

Têr dike birçitiya çavên min .

1992

Rêwl

Rêwiyeki di behra din da

Ava çûna rojê temaşe dike

Ki ye

çi digere

ku da diçe

Xeribê min ?

Evindar e çi ye, loo ?

Go nade dengê pêlan

Danaxwe li ber ba û bahozê

Diçe û tê

ge li wi ali

ge li vi ali

Mina bebika li dergûşê

Ber bi rojhelatê va vekiriye dilê rût

Natirse ji birçitiyê

Natirse ew ji tariyê

Dûr e, rêka xeribê min

Lê, şik tune

Zû yan dereng

Ewê bigihê evina xwe .

1992

Oy dayê

Zincirê zalim e di histuyan da

Mina hêysirên dayika min

Oy dayê!

Ava kaniya te ziwa be

Bextê erdê min reş e

Berde ez ji biçim

Kulilk li benda esmanê şin in

Çavkani rêya delaliyê dişopinm

Berde dayê ez ji biçim

Çengek av bibimji rojê ra

De berde milên xwe ra

Bask kors kim dayê .

1993

Teyroka me

Destê min da teyroka me

Hêdi hêdi

Xizina tari ye tê

Û ruhdana xweza

Ruhdana jiyan

Teyroka me ye heltê

ji pişt çiyan

Hêdi hêdi

Gav bi gav

dikişe ber esman

Destên min da teyroka me

Carcaran winda dibe

Ci ci ewr digrin

dikenm çem û bostan

Û disa diyar dibe

dikenin ax û xweydan

-14-



Û gurmina dilek bi evin

An ji tik!.. tûka!.. saetek

Her çi be

Destên min da jiyanek e, bê guman

Av germ e

Temar da xwin bê aram

Zeman teng e

Dem dereng e

Teyroka me di riya xwe da dimeşe ..

Destên min da teyroka me

Her rûken e

Bi hêvi ye

Lê, hêdi hêdi

Ji destên mm dişeqite

Lez ke bira

Destên xwe bigihine min

Tu ji, ew ji

Werin, tevayi werin

Riya we çi dibe bila bibe

Ev teyroka me hemûyan e

Dest bidm hev

ku hêza me pirtir be

Nehêlin teyroka me

ji destên me bifilite

15



Destên me da teyroka me

Û di çavên me da ronahiyek bêdawi

Gurmina dilên bi evin

Evina hezaran salan

Destên me da jiyanek e bê guman

Jiyan û azadi .

Gulan 1993

Evlna qedexe

Li berojê rûnişti, çavên min li pey kevokan

Ava hênik zinaran diterişand

Û şerê delav û pêlan, bi şev û roj

Wek ewrek derbas bûn awirên te

Porên te ba, kenê te bihar e

Bûyi stêrek, te koç kir û ji mm dûr ket

Bmêr, aso xwin digri, di avê da çiel dibe

Û behr germ.jiyan wek robar e diherike

Gul dibare ji çavên wi, erd bihn dide binêr

- 17-



Û zil dide evina min

Evina Ferhad û Şirinê birtine

Lê tu çiqa stêreke ji bibi ii esman

dûr ji mm

Bir neke ev ji min û te ra mexsûs

evinek qedexe ye

Tu axa wi dil

zmanê wi qedexe

û ez

Rikdar ku li ser vi erdi bihn dide

û kilam dibêje

Tu darek bi hezaran sal i

û ez

Pelek ku di vi dari da dibişkive

li biharê şin dibe

û li payizê diweşe

Belê, ev ji min û te ra mexsûs

evinek qedexe ye .

1993

Gula sor

Derbas bin ji

Roj, meh û demsalan

Derbas bin ji

Ewr, çivik û pelan

Raneke gula sor

bila razê

Dibe ku wê bêtir bikene

ji sibê ra

Bêtir wê bibiriqe

di guliyê xwe yê germ da

Raneke gula sor

bila razê

Di xewna xwe da azad e

Ew.

1993

Ji te hez dikim

Hez dikim ji te

Çavên te

Porên te

Kenê te

Tu ji wek min

Bi hêvi

Tu ji wek mm

Bi evin i

Germitiya te

Nariniya te

mina pelek payizê ku diweşe

Tu ji wek mm tenê

Bê helbest û bê xwedi

Belki ji ji ber ku tu yi

Nizanim çima

Lê hez dikim ji te .

1993

Bi dirêjahlya temenek

Di tariya şevê da

Li ser milên xwe

bar dikim manditiya xwe

Ne vebûna gulek di singê mm da

Ne ji ewrên çavên min

ez tirsandim

Lêxist zinyar li porên min

Girt û bir gewdê min bayê êvarê

Û azadi tem kirin awirên min

Di çiyên wi da

Di mêrg û çemên wi da

Çi xweş wê bibe jiyan

Wê çi xweş zil bide evina min

Di axa wi da

21



Bi dest hatiye neqiş kirin biharê wi

Bihara bi xwin

tov

û jiyan

Di asoyê wi da roj heltê

roj diçe avan

insan diji û dimre

Roj jiyan e, mirin e tari

Azadi ye agir, mirin e bêdengi

Lê ez helhatma rojê çi bikim

Heta ku ewr neqelişine û negê min

Lê ez jiyan çi bikim

Heta ku azad nebin ramanên min

Li ser milên xwe

Ezê disa bar kim manditiya xwe

Ne tenê şevek

lê bi dirêjahiya temenek

Stêran disa bar kim

li ser milên xwe

Heta ku azadi nekişe ber esman

Ezê vekim singê xwe hatina gulan.

1993

Bi çi kêr tê şiêrek bê qûdret

Zmaran diterişand pêlên kor

Dema ku zengil sihêti dikir zeman

isa dinaliya di çarmix da

Çavên min da hêvi te digeriyam

Û te seh dikirim

Goyên min da qirina bêdengiyê

Zmaran ditenşand pêlên kor

Vê rê mina terişandina zinaran e

Vê rê sebr, rik û cehd dixwaze

-23-



Û dilê ku bi hesret hatiye dax kirin
Li tarixê neqiş bûye rabirdûya te

Û çavên dostê ku digirin

Li çiyan hatiye çandin. diroka te

Û bi çi kêr tê şiêrek bê qûdreta çek

Tenekeyên vala ku qezibêji dikin

Bi çi kêr tê herikandma çemek li boşê

Esmanek bêroj

Û çavên dilê ku bê isyan m

Vê rê mina terişandma zinaran e

Vê rê sebr, rik û cehd dixwaze .

1993

Kulllka azadlyê

Welatê destanan e

Bmdestê dirokê ye

Li cemedê axa wi germ

çemên wi kef girtine

Ji ber çi ye nayê zanin lê

Pelên wi timi li biharê çilmisine

Çavkaniya Mem û Zin a Ehmedê Xani ye

Warê jivana evindaran

weki Siyabend û Xecê ye

Du keziyên xwe berdaye

li ser singê Mezra Botan

Tenê xwastiye gul belbin

li ciyê ziwan û sincan

Li esmanê Venus e

hûriya delaliyê

Ew e li ser erd

kulilka azadiyê

Di çem da masi ye

teyr e li esman

Tirêja rojê ye

ji şûr ra qalan

Ew e kaniya şiêr

neqişa dila

Ew e hevrêya kevok

neyarê gura

Ji hevrişim firfirok

hêvi çêkir ji pola

Lûvinek bêdawi ye

Bayê zirav, ava zelal

ji kalan mirasê hêja

Welatê min

Kurdistan.

-26



GUlistan

Navê te gotm Xsulistan e

Ê min

Nizanibi ji dibe

Dixwazi em ji te xeberdm

Dengê te, rengê te me gelek bihist

Dibên

Bi ro roj, bi şev ji hiv i

Ji çavan ra roni, dilan ra derman i

Bi hezaran ken li dora xwe dipêçi

Di bexçan da xezal, di çiyan da kewmari yi

Ez

Dev ji min berdin niha

Ev helbest ji bo te ye, ne ji bo min

Û em ji te xeberdm

Gulistan

Evinika dila

Nizanim çawa dest pêkim

Awirên te, awirên min ketibû ew ro

Roj dibiriqiya

Brûskek xerib ji dilê min derbas bû çû

Min mêze kir kaniya te ya zelal şêlû bû

Û ewrên reş û tari xûya bûn

Ji bo ku bibinim

Ew çi êş bû şêlû dikir kaniya te

Min xwe berda li kûrahiya çavên te

Sanki ketibûm alemek din

Dmyayek nip û nû

Bihna azadiyê dihat ji kulilkan

Bihna hêvi û evinê

Kevokên spi li ser çekên şikesti difiriyan

Lê min zû fehm kir

Ku ev dinya, ya te bû Gulistan

Tenê ya te

Ne ji min ra

Ne ji ji yeki din ra cih tunebû

28



Hêdi hêdi baran dest pêkir

Hinik şunda behrek mezin çêbû

Hundirê te da ew çend bedewi

Ewqas jiyan û hêvi

Lê mixabin dil ji carek şikesti

Behr ji din bibû êdi

Ez gelek ber xwe dam

Lê çi feyde!

Pêl bi pêl hate ser min

Û ez avêtim derva

Gulistan, tu digriyayi...

Ez

Çawa bêjim

Dinya min ji wek ya te ye

Carna behra min ji din dibe

Lê çaxa ku hêsiran şer vedikin çavan

Ez çavên xwe digirim

û dinya xwe xeyal dikim

Dev ji min berdin dixwazi

Ev helbest ji bo te ye, ne ji bo min

Û em ji te xeber din

Nizanim çawa dest pêkim

Awirên te, awirên min ketibû ew ro

Roj dibiriqiya

Brûskek xerib ji dilê min derbas bû çû ...

1994

-29-



Gulle û mirov

Çika vê gulleyê har û din binêre

Li serê lûla tifingê tetik daye

Çav li der û dora xwe digerine

Bê guman dixwaze mal xerav ke

Evinan bişkêne

Birçiyê tenek spi ye

Lê heval, sûcê gulle çi heye?

Ew perçeyek hesin e

Ji evin û jiyanê çi fehm dike

Ewê ku tetik dikişine

Ewê ku mai û eşqan dişewitine

Berhemên mirov m gullan

Mirov bi xwe ye dijminê jiyan.

1994

Evlna min a yekem

iro dixwazim cardin te nas kim
Te bihn kim, te tem kim

Em ji hev zû qetiyan, ne usa?

Bi rasti

Di xeribiyê da min fehm kir

Evina xwe ji bo te

Bi salan

Di çavên xwe da tenêtiyek min his kir

Min cehd kir.ji bo ku tiji kim vi cihê vala

Lê çav negihiştm evina xwe

Dest bişkên, negihiştm destên te

-31 -



Bawer ke

Eger niha Mirin ji deriyê

Û Ji min ra bêje ku:

Hevalo, saetek jiyana te maye

Bizanibe ku ew saetekedawi ji te ra ye

Bê guman ji te ra

Ma ji evin bedew tirin çi heye?

Evina min ji bê emsal e

Bê sinor û bê mirin e

Ezê çavên xwe bigirim û xeyal kim

Tem kim û bihn kim te, Diyarbekir

Heta ku mirin ji hev ve qetine

Min û te.

1994

Ezê rojê şlyar kim

Ezê rojê şiyar kim

Hêdi hêdi

Sebir ke hinik

Hê bihna xweydanê tê ji axa westiyayi

Bedewiya kulilkan binhêr

Bayê êvarê stiranan bar kiriye tê

Bi çavên xwe tem ke çika

Hin caran şev ji şirin e

Tovê reş wê biteqe

him li erd

him li esman

Hertişt di wexta xwe da bi kêr tê

Sebir ke tu

33



Ezê rojê şiyar kim

Hêdi hêdi

Sebir ke hinik

Ev çi mij e heval, çav çavan nabinö

Dans dikm gur û karik

Çiyan ketine hevûdu

Mijûl dibin mar û mişk

Û serihildaye dûpişk

Jiyan tijl bi kontrast e dibini

Li şevaqê dost dibê

dijmin dibe li êvarê

Û hertişt di wexta xwe da bi kêr tê

Sebir ke tu

-34



Ezê rojê şiyar kim

Hêdi hêdi

Sebir ke hinik

Çirûskek piçûk qim dike

ji bo ku esman biqelişe

Mirovan binhêr

Mina mêşên ku dikevin roniyê

Ketin kulina xwe

Fanosek besi wan e

Heta ku çavên wan birçi nemine

Û wa ye ji kûrahiya bêdengiyê

iûvinek e dikişe tê...

De megri esman, megri

Dijminê min ne tu yi

Ez ji teji hez dikim bizanibe

Ewê ku çavên min sêwi dihêle

Ewê ku roniya min vedişêre

Ne tu yi, megri

Bawer ke bi roj ra

wê hesirên te ji winda bin

35



Ew ki ye ji te ra keskesorê tine ?

Ew ki ye rûyê te ji ewran. paqij dike ?

Ezê rojê şiyar kim

Di çavên min da behr û çiyan heliyan

Di zimanê min da kilam qediyan

Ezê rojê şiyar kim

Hûriyên mirinê mal bi mal digerm

Sebra min ji nema

Sebir ke tu .

1994

Têlefon

Berf bariye

Çarali çilspi

Êzing di sobê da pêdikeve

bi gurme gurm

Ji nişkava

Qirina têlefonê li odê deng veda

Têlê wi di destê min da

cemidi ma

Hundir pêçand bi bêdengi

Xebara ku ji dûr dihat

Niha ode ji derva ji sartir

Û xwin di dil da

sekini ma

Çi dixwazi ji me lo mirino !.

Di vê saeta şevê da .

21 Sibat 1994

Keçika kejal - 1

Carcaran te difikirim

Tenêtiya xwe

Stêrên ku manditiya şevê bar dikin

Pelên çilmisi yên payizê

Befrina ku axa germ dixurine

Di ava biharê da venebûna kulilkan

Mana demsalan difikirim

Carcaran

Dapitandina guliyên ciwan

Di şevereşê da biriqandma çavan

Hebên baranê ku bûne dilê ewran

Ew hebên ku

Bi hezaran hêvi bar dikin ji esman

Dikene ax

Dikenin çivik, kulilk û mirovan

Mana jiyanê difikirim

-38-



Carcaran

Di vi emri da, zarûkatiya xwe

Perçe perçe...

Êdi ne darên gûzê mane

Ne zarûyên rûken

Ne yek gulek maye, ne ji mêşên zirek

Çar pare bûye rabirdûya min

Ber bi bêdengiyê koç kiriye jiyan

Ji ew gêleyên jêhati ji qet hes tune

Û ew xaniyê piçûçik ji şewitandine

Ka bi hatina leglegan em diçûn

Ka çivik dadan pencera wi

Ka ew xaniyê piçûçik hebû ya !..

Çiyan ji bê xwedi, şilf û tazi

Di bin ewran da rip û reş dikin

ew çiyayên delal û kal

Her tişt ari kiriye xişokê şemar

Timi dilan çar pare

ew fotografên zerbûyi ji

Lê tiştek bir kiriye xişok

Xiret hê rip û rast ser piya ye

Mana insaniyetiyê difikirim

39



Carcaran

Me herdûyan

Evina me ya şikesti

Tu li aliki ... Ez li aliki

Gotina wê zor e lê

Eşqa me mina ya şev û roj e

Tiştek fena behr û esman

Û qet ji bira min naçe

Ew şin heye ya, ew şin!.

Ew şina behrê

Ew şina ax û esmanê

IJ ew keçika kejal

Ew, bi rûyê soring

Ew, bi destê tenûr

Ew dilê ku dilê min germ dike

Ew, azadiyê hez dike û dide hez kirin

yani jiyan bi xwe

Ew keçika kejal hebû ya !.

Te ji bir va kir?

40



Ka bi hezaran gul vedikir kenê wê

Ka diket nav pelên lerizi

mina germahiya dilê dayikan

Ka ew mirovan hebûn ya !

Kurtekê wan bi tenê wan va zeliqi

Mirovên ku siwarê trena êvarê dibûn

û rewiyê ewran bûn

Timi li benda wê diman

Nizanim li ku ye, çi dike niha ?

Salan e nevegeriya van dera

Dibe ku xeyidiye ji me

yan ji me ji bir kiriye

Çend sal berê

Terk dabû dayika min ber destê ewran...

Çaxa ku berf dibare

bi bahozê ra tenê, bi serê xwe

Çaxa ku pelek çilmisi

yan ji insanek ku dilenze bibinim

Û her şeva ku tenêtiya min dimêje

Te difikinm keçika kejal

41-



Carcaran

Dayika xwe û hêsirên wê

Ew hêsirên ku dilop ... dilop dibann

Bêje ji min ra dayê

Ji ber çi ewqas sor m hêsirên te ?

Her di kilam û helbestan da diji tu

Ewrên reş kêm nabin.ji ser rûyê te

Lê kenên xweşik dixwazim ez dayê

ne hêsiran

Lê ez te dixwazim dayê

ne xişokan

Li ser singê dayika xwe

duwerojek dilgeş û azad difikinm

Carcaran ...

1994

Ji dê bûn li vl erdl

Çaxa ku Dicle hate dinê

Feradê nas ne dikir

Ferad ji Diclê

Yeki bûk yeki zava

Ji hevûdu bêhay

derdikevm rêya

Çiyan bi zimrûdê neqiş dikinn

Evin dajotin

Carna ji

diçmiyan di rê da

Yeki bûk yeki zava

Çavkani di hembêza dayik da

Lê li xurbetê qismet dibe

li hev hatin ji wan ra

Bi avaki din e disa ji

Ji dê bûn li vi erdi

Evina min demsali ye, dizani ?

Ji dê bûm li vi erdi, nizanim fehm diki ?

Bê hesti ye ziman, nasekme

Û dilê min di qefes da, nizanim seh diki ?

Him mirin e, him jiyan

Him rondik e, him kulilkek ku aj dide

Jiyan bi xwe şerek e

behr

esman

û ax

Him ewr e, him baran

Ji dê bûn li vi erdi

Çaxa ku Dicle hate dinê

Feradê nas ne dikir

Ferad ji Diclê

Yeki bûk yeki zava

Ki bawer dikir ku li hev batan

Dicle û Ferad

Rasti ji macerayek bê tixûb e

Ji dê bûn li vi erdi

Evina min demsali ye, dizani ?

Ji dê bûm li vi erdi, nizanim fehm diki ?

Bê hesti ye ziman, nasekme

Û dilê min di qefes da, nizanim seh diki ?

1994

Tenê kenê te ma

Ka te gotibû tuyê bê

Heta berbangê hiviya te sekinim

Ji ber ku te gotibû tuyê bê

Lê tu nehati

Ka te soz dabû

Ji bo careke dawi

çavên min çavên te

Minê tu bidiyayi ...

Lê tu nehati

Mija êvarê

Mija ku tariyê roni dike

wek xeyala te

Ew tariya xinzir

ku rûyê wê ne xuya ye

Hertişt gote ji min ra

Ji bo çi tu nehati

Ji ber çi min tu nediti

ji bo careke dawi

Her tişt gote ji min ra

Cihê te ji ew nişani min da

Vi kevirê spi

Vi kevirê ber serê te

Bi kenê te neqiş bûye

Ew kenê ku

diyari ma ji me ra

Tenê ew kenê te

Hiviya te sekinim ew ro

Te soz dabû tuyê bihatayi

Lê nehişt ew êvara reş

Heps kire te

li kûrahiya tariyê xwe

Û li pişt kenê te ma tenê

roniya şevereşê

Kenê te.

1994

Çawa gill kim heval

Çawa gili kim heval

Li rojekê sibatê

Bedewiya esmaneki şin

Bi hezaran stêrên rengin

Çawa gili kim bivê

Wa hezaran sal e

Xwina ku dmisile

Ji dilekê bêzar û xemgin.

1995

Bi te ra me ez bira

Bi şev û bi roj

Bi hêvi yan bê hêvi

Bi te ra me ez bira

Dixwazi

Pirs bike ji kulilkên cûre cûre

Ji zinarên bilind an ji kevirên piçûçik

Ji berf û baran

Ji çar demsalan

ji roj an ji stêran

Dixwazi

Ji bayê nerm ku çiyan diluvine

Ji çavkaniya avê ku mina dilê zarûkan e

Ji teyr û kewan

ji xezal û pezkûviyan

Ji dilê xwe pirs bike, dixwazi

Bi dil û can

Bi te ra me ez bira.

1995

Ew ro,

roj helnahatibû li bajarê Helepçê

Ew ro

Her tişt bi awaki din bû li bajarê Helepçê

Ew ro

Sermayeki nediti lefandibû kûçe û kolanan

Ew ro

Esman np û reş bibû ji şerm û bê çareti

Ew ro

Navê xwe guhartibû Minn û kinbû Helepçe

Hinik di leyistmê da bûn

Hinik di kêleka çemê da

Hinik ji keriyên xwe diçêrandm

Û nû hatibû dinê, birayê bênav

dev di pêsira dayik da

Hatin qefaltm bi xinziri

Ji minna qelleş ra

Dengê balafiran ket nav yê qirinan

Û êdi digeriya mija jehrin

li nav bajarê Kurdan

Mal bi mal, kûçe bi kûçe

Mehla jorin û ya jêrin

-Ha, tişteki liviti di bin vi keviri da

Gêle û pirpirk, kevok û mêxik

Heta mar û dûpişk

-Ha, hê bi rûh e vê kulilka

Hêdi hêdi

Xwe lefand mina tûleki sipi

Li çaraliyê Helepçê

Roni vemirî di çavan da

Û şevekê sexte li derva

Li erd, bav û dayikan

Di rûyê wan da keneki bêdawi

Û di himêza wan da zarû vedizeliyan

Ka bihar hatibû, wê kulilk vebûna

Çima çilmisi û weşiya pênc hezar can ?

Ew ro

Payiz derbas bibû ji bajarê Helepçê

Ew ro

Sermayeki nediti lefandibû kûçe û kolanan

Ew ro

Esman rip û reş bibû ji şerm û bê çareti

Ew ro

Roj helnahatibû li bajarê Kurdan, li Helepçê

1995

Ji hesretê peritlm

Axx !.. Ji hesretê peritim

Peritim ji tina

Axa ziwa me, lo lo hevalo

Çavên min sêwi man

çavên min di sirgûn da

Baran şadê min e

Ew kevirên reş ên tenşandi

Paris şadê min e, lo hevalo

Pir geriyam portreyeki welatê xwe

Pir geriyam kevokên bi bask şikesti

Çavên birçiyê roni, gulekê çilmisi

Û dûyên şewatê

Gav bi gav

Li hêviyê geriyam, lo hevalo

Lê dest bo bedewiyan dixebitm

Dil çiqas ji tenê bin

Çiqas ji bihn nedin kulilkan

Bi dest tên çêkirin wêneyan

Bi dest tên nivisandm piyesên têatroyan

Û hêsir ne baran e li van dera, lo hevalo

Pir geriyam portreyeki

Pir geriyam cihek ku bi bir bine welatê min

Lê Mûnzûr û Dicle derbas nabin

Derbas nabe Mûrad ji van dera

Û Seine nabe Feradê me

Alpes û Pyrenêes nabin

Cûdi û Ararat

Ji çaraliyê dinyayê tên

Bo ditina Tour Eiffel û Champs Ellysêes

Mûza Louvrê yan ji qesra Versaillesê

Gotin hewce nake li ser bedewiya wan

Lê bi awaki din m

Çiyayê Nemrûd û bedenên Amedê

Hesenkêf an ji seyra gola Wanê

Pir geriyam portreyeki welatê xwe, lo hevalo

Lê Franse tucar nabe Kurdistan

AxxL.Ji hesretê peritim

Peritim ji tina

Axa ziwa me, lo lo hevalo

Çavên min sêwi man

çavên min di sirgûn da

1995

Çengek av

Çengek av dixwazim

Esmanê dixwazim di çengên xwe da

Roj û timi stêran dixwazim

Rûyê min veneşêre

Çavên min nedize ji min

Xuhdan dixwaze tov li axa çikiyayi

Ji xwe bo çi davêje vi dilê fani

Delaliyê veneşêre ji min

Çaxa ku xençer tê xistin pişt çiyan

Çaxa ku xwin belav dibe li esman

Çengek av dixwazim

Kulilkên ku dikenin

Danstanek ku dans dike bi bahoz ra

Behran veneşêre ji min

Nerûçiqine baskên min

Têlên tembûrê bi qireqir m

Kilam di qirik da diqedin

Evin merxasi dixwaze

Ji xwe tenê minn bê mirin nine

Bextewariyê veneşêre ji min

Ku şerê te ji bo bedewiyan be

Ku tu ji diji serdestiya tariyê bi

Xwe veneşêre usa ye ji min

Roniya min nedize

Nedize tovên hêviyê

Dest bo hevgirtmê ne

bigre destên min

Çavên min westiyan ji barkinna ewran

Westiya dilê mm

Ji barkinna xemginiya çendin dewran

Ya destên mm

Westiyan ji vala man destên min

Çavên min

dilê min

û destên min

Westiyayi lê weki xwe tenê ew man

Veneşêre nirên zincari

Kenên ku dişewitm

Derewan û derewinan veneşêre ji min

Ka bo çi zil avêt nefret di dil da

Him ji di kêleka evin da

Bo ku Spartakus bin çiyan

Bo ku xiret bê girtin bi destan

Çengek av dixwazim

Timi stêran dixwazim

Bo ku serbilmd be duweroj

Bo ku pei neweşin li nûroj

Çend gotinên xweş dixwazim

Û çavên xwe veneşêre ji çavên min
Rûyê xwe nerevine ji rûyê min

Gulistan tiji gul e

Were em bi hev ra kom kin

Destên te di destên xwe da dixwazim

Çengek av

Çengek av dixwazim ji esman

Esmanê dixwazim di çengên xwe da

Roniya min nedize

Nedize tovên hêviyê

Xuhdan dixwaze tov li axa çikiyayi

Ji xwe bo çi davêje vi dilê fani

Minnê veneşêre ji min .

1995

Ku roj heltê

Bi destên benevşi

Pê venmine di nav solên qelaşti

Çav bar dikin hezaran şev

çav westiyayi

Di mil da hêvi

Û li ser lêvan e kilama neqedandi

Evina azadiyê girtiye ciyê agirê

Tenê germahiya dilan e

Ku diheline cemeda zivistanê

Ku roj heltê

Ku kulilk radibm ji xewa şevê

Çavkani ranezane

Xwe gihandme ji ava robarê

Bo ku serê me bilind be

weke çiyayê Ararat

Bo ku şerm nekin ji me

Mûnzûr û Ferad

Bila sor be av

Mina esmanê berê sibê

Bila sor be axa delal

Ku serbesti aj bide jiyan li biharê

Ma Ronahi ji şer nake li hember Tariyê

Ma li dawiya filmê

esman ji sor nabe

Berê ku Roj bigêhe azadi

Ku roj heltê

Ku kulilk radibin ji xewa şevê

Çavkani ranezane

Xwe gihandme ji ava robarê .

1995

59



Keçika kejal - 2

Dibên vegeriyaye

Keçika pênc milyar sali

Û timi bedewiyan

di kenê wê da veşarti

Bihar û şinayi

hêvi û azadi

Disa usa çavtêr

Û porên xwe yên zer berdaye

li ser singên tazi

Hay ji me heye niza'm

keçika pênc milyar sali.

1995

Kulllk û mirov

Kulilka bedew

Di guliyê xwe da

Bi bejn û bala xwe va

Çi rind û dilgeş bû

Di destê mirov da

Çilmisi çû .

61

Gulekê ji dest dûr

Dixwazim gulekê bajom

Li ser vi girê dûr

Usa ku

Bila di kilaman da neyê gotin

Bila pelên wê neweşin

Gulekê ji dest dûr .

1995

Roj

Bi roj ra vedikin em

çavên xwe li dinê

Li tariyê digirin

Û icar xeyal dikin rojê .

1995

Borl û Iro

Di bori da digeriyam

Rasti gelek nasan hatim

Yên çûyi û yên mayi

Ji nişkava

Çavên min rasti çavên min ên piçûk hatin

Min li fotografê

Fotograf li min dinêrt

Di nêrina mm da

ne xem hebû ne xeyal

Zivirim

Cardin çavên min rastî xwe hatin

Min li aynê

Ayne li min dinêrt

Di nêrina min da

him xem hebû him xeyal

Di bori da digehyam

Rasti xwe hatim

Ew di bori da mabû

Ez ji iro bûm .

1995

Huner û Insan

Huner insan e

Firçeyê distine nav tiliyên xwe

Bê minn dibe dimenek

Ku iro heye sibê tune

Huner insan e

Pênûsê distinê nav tiliyên xwe

Mal bi mal digere

Hêvi bar dike, carna xem û xeyalan

Bi dirêjahiya temenek

Huner insan e

Penayê distine nav tiliyên xwe

Evin pêdikeve li têlên tembûrê

Ew têlên ku

Bi hezaran evin bar dikin li geliyên dûr

Ba û bahoz û baran

Dilên pola diheline

Huner insan e

Beethoven e, Cigerxwin e

Ku xwin didin ji temarên ziwa ra .

1996

Wênevan

Lo lo wênevano

Wêneya welatê min ji çênaki ?

Berê ku ba û bahoz rabe

Berê ku kesk reş, şin sor be

Lo lo wênevano

Wêneya welatê min ji çênaki ?

Bila pey baranê be

Bila têda Keçika Kejal ji hebe

Çiyayê Ararat, Dicle û Ferad

Bê wan ji xwe wêne nabe

Ku bikanbi ji kulilkan keskesorê çêke

Ku bikanbi ji baskên kevokan aşitiyê binivise

Çend xani ji hebin bila

Lê ji i: :icayan ji rabin dûmanan naxwazim, ha !..

Kurd ji rûken bin bila

Ku hêysir ji hebin bila yên şahiyê bin

Tu tiştê ku şer û minnê bine bi bir naxwazim, ha !.

Def û zirne ji hebin

Li serê govêndê ji tu

Ez ji şivan bim bila

Û di bilûra min da kilama azadiyê
Ku te wêneyê qedand

Têke nav çarçoveyê

Ku tu kes destên xwe dirêj neke êdi

Lo lo wênevano

Wêneya welatê min ji çênaki ?

Berê ku ba û bahoz rabe

Berê ku kesk reş, şin sor be .

1996

Li çlyayên welatê min - 1

Roj bi awaki din heltê

Bi awaki din diçe avan

Bi rengeki din dibare baran

Û qedexe ye rengê keskan

Li çiyayên welatê min

Gul her têne dapitandm

Guliyên wan birindar m

Her dem ji wan xwin dibann

Derman disa li çiyan m

Li çiyayên welatê min

Xwin û xweydan di nav hev da

Westan tune, nayê bira

Stêr her çax di milan da

Kurd azad m tenê li wa

Li çiyayên welatê min

Bakûr Başûr Rojhelat m

Mûnzûr Dicle û Ferad m

Amed Hewlêr Mehebad m

Tev pêşmergeyên welat m

Li çiyayên welatê min

Tov diteqin ji bin xweliyan

Çav zor dane li bijangan

Zehf bûha ne dem û zeman

Jiyan tune bê berxwedan

Li çiyayên welatê min .

1996

Li çlyayên welatê min - 2

Roj diheliya

Him ji di agirê xwe da

Çal bû li kûrahiya deryayê

Tari serketibû êdi

Dil diheliya

Him ji bi evina xwe va

Çal bû di nav hêsiran da

Rik û nefret serketibûn êdi

Mirovahi diheliya

Li çiyayên welatê min

Him ji bi destên mirovan va

Tiştek ku serbiketa nemabû êdi .

1996

Helbest û Jlyan

Di helbestan da xwedi dikim roja ku helbê

Pêl birçi ji bin li zinaran

Çav ji birçiyê hêsiran

Di helbestan da dmeqişinim bedewiyê

Germiya destên bi cewr

Nermiya kevirên çendin dewr

Û mina kurmê hevrişim

ku diguhure dibe pirpirk

Di helbestan da dirêsim baskên mirovan

Ku ji dilitiyê ber bi azadiyê va difinn.

1996

Dil û xwln û pênûs

û li ser hevrêtlya me

Bi şev li wexta razanê

Bi qimek roni an bê roni

Yan ji bi bayê êvarê ra bar kiri

Guhdari dikim bi hezaran dengbêjên xwezayi

Carna ji vedicmiqim ji xewa giran

Di goyên min da

tingina nigên mûriyên westiyayi
Û xwin dirije dilop

bi

dilop

Ji dilê min

Dmisile ji temarên min

Û di pênûsa min a nkdar da dibe kilam
Evina ku dişewitine şevereşa xemgin

Geh li behrê rêwi me

Geh di rêya hesinan da

Geh êşa axa ziwa me

Geh gulek im di guliyê xwe da

Geh dinêri roj bûme li nav xweliyê

Geh dinêri li esman im di paşila stêran da

Geh dinêri gulleyek rageş bûme

li wir an li vir

Geh dinêri pey hêvi me weki Mem

di kaniya evin da

Ev e hevrêtiya min û wan

Dil û xwin û pênûs

Ku jiyan dide helbest û stranan .

1996

Borl û duweroj

Çi zor e hevalno

Ku di vi emri da mirov

Beriya rabirdûya xwe bike

Ew bori ku tenê

Di xeyalan da dix;uye

Ku mina ayneya şikesti

Perçên wê ne xuya ne

Lê disa ji xem nakim hevalno

Çiqa bişewitm ji rojên paşeroj

Li ser ariyên boriyê wê aj bide duweroj.

1996

Êdl bes e- 1

Li zerbiharê, peleke çilmisi

Ji hal keti, westiyayi

Ber xwe dida

Ji bo ku nekeve erdê

Di bin piyan da nepeiçiqe

Dest ji guliyê xwe

Dest ji demsala bori

Ber ne dida

Êdi bes e

Ku mirin e bila bedewtirin be

Ku jiyan e bila heri bi rûmet

Li zerbiharê, peleke çilmisi

Ji hal keti, westiyayi

Ber xwe dida

Ne ditewand penaberi

Di bin siya dara xwe da

Dest ji minneke bedew

Dest ji jiyana bi xiret

Ber ne dida

Li zerbiharê, peleke çilmisi

Ji hal keti, westiyayi

Ber xwe dida

Lê, rê gihabû êdi dawi

Di nav jiyan û minnê da

Yek

An ji du nefesa miroveki

Û ew

Dest ji hêviya bi cewr

Dest ji xuha çendin dewr

Ber ne dida

Êdi bes e

Ku minn e bila bedewtirin be

Ku jiyan e bila heri bi rûmet .

1996

Êdl bes e - 2

Li şevekê mijsipi

Bê xew

Bê xewn

Di heşê min da

Ew dimenên Çolemergê

Dimenên bêxweditiyê

Di cihên qirokan da

Nanên xwe digeriyan

Bi wan destên piçûçik

Ew dilikên xas û paqij

Tev zarokên welatê min

Xwişkên min

Birayên min

Dilê min pirpiti

Û li esmanê

Çend birûskên demsali

Ji dûr dihatin

Ji geleki dûr

Ji kûrahiyeki bêemsal

Xwe danin pencera min

Çend dilopên kovanbar

Nisilin hêdi hêdi

Û hertişt derbeder bibû êdi

Li hundir û li dervayê min

Êdi bes e

Ku minn e bila bedewtirin be

Ku jiyan e bila heri bi rûmet

Li êvarekê demdereng

Di heşê min da

Neviyên Şêx Ubeydullah

Tev zarûkên welatê min

Û çend dilopên serseri

Xwe danin pencera min

Nizanim ji dil dihatin

an ji esman

Nizanim hêsir bûn

an baran.

1996

-79-



Ji bilûra Venus

Li şevekê westiyayi û kovanbar

Çemek e dixuşxuşe

Bar dike hêsirên çiyan

Û ji kûrahiya bêdengiyê

Nisili straneke nebihisti

Kilameke xemgin

Melodiyeke pejare

Ku dil dikir hezar pare

Di baskên bê da

Digerand çar demsalan

Jan û kulên stêran

Xwe li ku dani niza' m

Hevalê ku şeqiti ji nav wan

Ez

Li çiyayên welatê xwe

Li geliyê Zilanê

Li ser sûka Mehebadê

Li bajarê Helepçê

Û ew dûyên bêeman

Ku radibin ji gundan

Ku di tembûra Şivên da

Tev bûne stran

Digenm êş û keserên Kurdan .

1996

Feradê dln

Dengeki tê ji dûr

ji geleki kûr

Ji pişt piran û çiyan

Ji pişt rez û zeviyan

Ne bilûra şivanek e

Ne harbûna esmanê ye

Dengeki tê ji dûr

ji geleki kûr

Disa bi gurme gurm e

wa ye tê

Berf û baran hildaye

wa ye tê

Ketiye pey evina xwe

Ev e wiha har û din e

Zavayê welatê min

wa ye tê

Destanek e ew

Ku dirêj dibe ji Bakûr

Hetani li Başûr

Jiyan dide li axa

seranserê welatê min

Ku ji hinka ra bûye nav

Kilam ji hinka ra

Nav daye dibên din e

Ferad e ew

Feradê din .

1996

Gundê min

Dema ku dest pêdike

valsa roj û ewran

Dema ku berf xwe digihine

çem û robaran

Dema ku şên dibe

bayê êvarê li çiyan

Tu tê bira min

Evina min

Çend sal bû

Çend demsal bihûri, nizanim

Tev koç kinne dibên

Tûr û mûran

Hechecikan . . .

Tê bira min

Cara dawi

Xaniyek çêkinbû me

Ji qûmê coyê

Nizanim hê li wê ye . . .

Dema ku baran

hûr hûr tête ji esman

Dema ku bihna xakê

dikeve nav a kulilkan

Dema ku viçe viça çûkan

dertê ji hêlinan

Tu tê bira min

Gundê min .

1996

Hêvl

Xeyai tuneba hêvi ji nedibû

Hêvi ku banga duwerojê

Wêneya jiyanê ye

Bi destê mirovan tê rêsin

Û bi destê wan digê dawi

Haveyna xwe berxwedan e

Efû nake tucar pênûsên vingivala

Her dem xebatê dixwaze.

1996

Ji çi ditirsl

Mm ji gul pirsi

Ji çi ditirsi ?

Got ji meqesê dest mirovan

Min ji kevok pirsi

Ji çi ditirsi ?

Got ji tiliyê ser tetikan

Min ji gêle pirsi

Ji çi ditirsi ?

Got ji bin piyê mirovan

Min ji kew,ji xezalan

Ji ax û dar û robaran

Ji roj û hiv û stêran pirsi

Tev gotin ji mirovan

Min ji mirov pirsi

Tu ji çi ditirsi ?

Got ji xwe û ji çavreşiya mirovan.

1996

Çavên hozanê

Herdu çavên hozanê

Yek li ali xwezayê va zivirandi

Yek ji dişopine rêya mirovahiyê

Xizna hozanê ye

Zanin, ramandm û xeyal kinn

Fekiyên xwe ji xwezayê

Nêrinên xwe Ji mirovan kom dike .

1996

Kulllka Spartakus

Dema ku roj çel dibe li asoyê

Jin dibe li çiyan bayê êvarê

Dema ku baran dipeline bilûra şivan

Dest dirêj dike berbang li çavan

Ber bê kete pel, ber bê kete xak

Teqiya tovê reş, fişiqi şefeq

Hêdi hêdi vekêşiyan nir û zmciran

Heliya cemed, leyistm masiyan

Û belbûn kulilkên Spartak'us

Li çar dorên welatê min

Keda eşq û sebr û berxwedan

Mil bi mil bûn, dil bi dil bûn

Aşiti hatibû, çi xweş bû jiyan.

1996

-89-



Palyaço

Ew anonim

Rûyê wan ji keskesorê

Tepişkori karê wan e

Armanca wan

Dilgeşiya dilan

Çirûskandma çavan e

Lê palyaçoyan ji dem tê

Digirin û girinê tinin hin caran.

1996

Dengê mirinê

Pêl deng vedan li zinaran

Li asmên şemateya ewran

Roj sar bû

Dû rabûn ji pacayan

Ji çiyan bi rê ketibû şeva çûyi

Kilama bêreng, dengê mirmê

Û pel bi pel weşiya havin li mêrgan

Ew helgirt û bir bayê êvarê

IJ ez mina wan pelên çilmisi me

De were min ji helgire

Heyy kilama bayê !..

Pêl deng vedan li zinaran

Li asmên şemateya ewran

Roj sar bû

Bi kef û kopirik bûn çem û robaran

Şeva ku ji hev vediqetand du demsal

Ber bê ketin û çûn delaliya rengan.

Daxwaz û rastl

Li şevan

Tiriya çayeki bi dem digenn çavên min

Bo ku şev bibe şev

Lê belê stêran ji hez dikim

Xalên li rûka delalekê tinin bira min.

Ku ji demsal bi demsal zêde dibin

Bo ku bi navê xwe bi bir binin royê

Esmaneki şip û şin digenn çavên min

Di orte wi da çiraya ku roni dike şevereşê

Lê belê ewran ji hez dikim

Bextewariya xweza û mirovan difikinm çimki

Axa ku lêvên wê didenzm ji rojê.

Şiêrên ciwanlyê

Şiêrên min

Demên ciwaniyê ne

Ku çar demsal di rojekê da dixuye

Geh ba û baran e

Geh roj dibinqe

Geh berf û cemed

Geh bihara rengin e

Şiêrên min

Demên ciwaniyê ne

Keskesorê dilan m

Carcaran di kêleka evin da

Aj didin nefret û kin

Carcaran bi hêrs û bi qirin

Behreki din, esmaneki har dibin

Lê her tim li dawiyê hêviyê diçinsm

Şiêrên min

Demên ciwaniyê ne

Ku bê westan rastiya xwe digerin

Car heye şer, car heye aşiti

Car heye roj, car heye tari

Di nav jiyan û mirinê da diçin û tên

Hin caran his pêşkevin ji

Tucar bernadm rêya aqlê

Şiêrên min

Demên ciwaniyê ne

Ku çar demsal di rojekê da dixuye

Keskesorê dilan m

Ku bê westan rastiya xwe digerin

Bê tirs m şiêrên min

Bo ku ew bi xwe ji ciwan in .

Çileyê Pêşin 1996

